
3472/1 MATEMATIK TAMBAHAN KERTAS 1

1.0 INSTRUMEN PENTAKSIRAN

Kod Mata Pelajaran : 3472/1
Bentuk Ujian : Subjektif
Markah Penuh : 80 Markah
Masa : 2 Jam

1.1 REKA BENTUK INSTRUMEN PENTAKSIRAN

Kertas 1 mengandungi 2 bahagian, iaitu Bahagian A dan Bahagian B.

Bahagian A : Mengandungi 12 soalan. Semua soalan wajib dijawab.
Jumlah markah yang diperuntukkan ialah 64 markah.

Bahagian B : Mengandungi 3 soalan. Calon perlu menjawab 2 soalan.
Jumlah markah yang diperuntukkan ialah 16 markah.

2.0 PRESTASI CALON

2.1 PRESTASI CALON BAHAGIAN A

2.1.1 Prestasi Keseluruhan

Prestasi keseluruhan calon adalah sederhana. Segelintir calon

berprestasi tinggi tidak dapat menjawab soalan Kemahiran Berfikir Aras

Tinggi (KBAT) dengan baik. Bagi calon berprestasi sederhana, mereka

dapat menjawab soalan rutin dengan tepat. Walau bagaimanapun,

mereka memberi respons yang kurang tepat bagi soalan bukan rutin dan

soalan KBAT. Kebanyakan calon berprestasi rendah hanya dapat

menjawab soalan rutin yang paling asas sahaja. Majoriti calon tidak

mencuba untuk menjawab soalan bukan rutin dan soalan KBAT.

2.1.2 PRESTASI MENGIKUT KUMPULAN CALON

Kumpulan Prestasi Tinggi

Secara keseluruhan, calon menguasai konsep matematik yang diuji

dengan baik. Calon dapat mengenal pasti kaedah penyelesaian masalah

dan menggunakan rumus yang betul untuk mendapatkan jawapan yang

lengkap, tepat dan jitu. Calon dapat mentafsir maklumat serta

menggunakan data daripada jadual, graf dan rajah dengan tepat.

Penyampaian dan penyusunan langkah kerja calon adalah teratur dan

sistematik.

Kumpulan Prestasi Sederhana

Calon menguasai konsep matematik dengan baik bagi soalan rutin.

Majoriti calon tidak dapat menjawab soalan bukan rutin dan soalan KBAT.

Mereka memahami kehendak tugasan tetapi tidak menunjukkan langkah

kerja yang tepat. Mereka kerap melakukan kesilapan semasa pengiraan

dan penggantian.

2.2 KUPASAN JAWAPAN BAHAGIAN A

Soalan 1: Sukatan Membulat

Calon perlu menentukan luas sektor major dalam sebutan 𝜋.

Contoh Jawapan Calon Prestasi Tinggi

Calon dapat mengenal pasti sektor major dan mampu mengaplikasikan rumus
luas sektor. Calon boleh menentukan sudut major dengan menolak nilai sudut
keseluruhan bulatan, iaitu 2𝜋 dengan sudut sektor minor.

Contoh Jawapan Calon Prestasi Sederhana

Calon boleh menentukan sudut major dengan menolak nilai sudut keseluruhan bulatan,
iaitu 2𝜋 dengan sudut sektor minor. Calon tidak memberi jawapan mengikut
kehendak soalan.

Soalan 2: Hukum Linear

Calon perlu mengungkapkan y dalam sebutan x berdasarkan graf garis lurus ln y
melawan ln x.

Contoh Jawapan Calon Prestasi Tinggi

Calon dapat menentukan nilai kecerunan dan pintasan-Y dan seterusnya boleh
mengungkapkan y dalam sebutan x dengan tepat.

Contoh Jawapan Calon Prestasi Sederhana

Calon dapat menentukan kecerunan graf dan pintasan-Y berdasarkan graf yang diberi
dan mengungkapkan ln y dalam sebutan ln x. Mereka tidak dapat mengungkapkan
y dalam sebutan x.

Soalan 3 (a): Janjang

Calon perlu menentukan nilai maksimum n bagi suatu janjang geometri dengan keadaan
hasil tambah n sebutan janjang adalah kurang daripada suatu nilai yang diberi.

Contoh Jawapan Calon Prestasi Tinggi

Calon dapat menggunakan rumus hasil tambah n sebutan pertama untuk menentukan
nilai maksimum bagi n melalui penyelesaian ketaksamaan dengan tepat.

Contoh Jawapan Calon Prestasi Sederhana

Calon tidak menulis tanda kurungan pada dan tidak menguasai penukaran2
3( )𝑛

tatatanda ketaksamaan dengan betul dalam proses penyelesaian ketaksamaan.

Soalan 3 (b): Janjang

Calon perlu menentukan beza nilai di antara hasil tambah ketakterhinggaan dan sebutan
ke-5 bagi janjang geometri yang diberi.

Contoh Jawapan Calon Prestasi Tinggi

Calon mengenal pasti hasil tambah semua sebutan adalah hasil tambah
ketakterhinggaan. Seterusnya, calon dapat menggunakan rumus sebutan ke-n dan hasil
tambah ketakterhinggaan untuk menentukan beza antara dua nilai.

Contoh Jawapan Calon Prestasi Sederhana

Calon tidak dapat mengenal pasti hasil tambah semua sebutan adalah hasil tambah
ketakterhinggaan. Calon silap mengandaikan hasil tambah semua sebutan adalah hasil
tambah 15 sebutan yang pertama.

Soalan 4 (a): Pembezaan

Calon perlu menentukan fungsi kecerunan bagi suatu lengkung yang diberi.

Contoh Jawapan Calon Prestasi Tinggi

Calon dapat mencari fungsi kecerunan lengkung melalui penentuan terbitan pertama
bagi suatu fungsi algebra.

Contoh Jawapan Calon Prestasi Sederhana

Calon melakukan kesilapan dengan beranggapan pembezaan terhadap 𝑥 adalah sifar.

Soalan 4 (b): Pembezaan

Calon perlu menentukan koordinat bagi suatu titik di atas lengkung dengan
menggunakan konsep garis lurus serenjang.

Contoh Jawapan Calon Prestasi Tinggi

Calon menguasai konsep garis lurus serenjang dan mengaitkannya dengan terbitan
pertama bagi mencari koordinat 𝑥. Seterusnya, calon dapat menggantikan nilai koordinat
𝑥 dalam persamaan lengkung dan menulis koordinat P dengan tepat.

Contoh Jawapan Calon Prestasi Sederhana

Calon menguasai konsep garis lurus serenjang dan mengaitkannya dengan terbitan
pertama bagi mencari koordinat 𝑥. Namun begitu, calon melakukan kesilapan dengan
menggantikan koordinat 𝑥 dalam persamaan garis lurus.

Soalan 5 (a): Ketaksamaan kuadratik

Calon perlu menyelesaikan ketaksamaan kuadratik.

Contoh Jawapan Calon Prestasi Tinggi

Calon dapat menentukan julat nilai 𝑥 dengan menunjukkan kaedah lakaran graf.
Calon juga boleh menggunakan kaedah garis nombor atau jadual.

Contoh Jawapan Calon Prestasi Sederhana

Calon tidak menunjukkan kaedah lakaran graf, garis nombor atau jadual untuk
menentukan julat nilai 𝑥.

Soalan 5 (b)(i): Persamaan kuadratik

Calon perlu menyatakan hasil tambah dan hasil darab punca-punca bagi suatu
persamaan kuadratik yang diberi dalam sebutan p dan/atau q.

Contoh Jawapan Calon Prestasi Tinggi

Calon menguasai konsep hasil tambah punca dan hasil darab punca dengan baik.

Contoh Jawapan Calon Prestasi Sederhana

Calon tidak meletakkan tanda negatif dalam hasil tambah punca.

Soalan 5 (b)(ii): Persamaan kuadratik

Calon perlu mengungkapkan p dalam sebutan q berdasarkan jawapan calon di b (i)
melalui hasil tambah punca dan hasil darab punca.

Contoh Jawapan Calon Prestasi Tinggi

Calon menggunakan hasil tambah punca dan hasil darab punca dengan betul.
Calon mampu menyelesaikan dua persamaan dengan menggunakan kaedah
penggantian.

Contoh Jawapan Calon Prestasi Sederhana

Calon tidak menyamakan hasil tambah punca daripada punca-punca yang diberi,
dengan hasil tambah punca daripada persamaan yang diberi, – r. Begitu juga2

α + 2
β

dengan hasil darab punca, dengan hasil darab punca daripada persamaan yang2
α

2
β( )

diberi, r – 10.

Matematik Tambahan 3472/1 17 Kupasan Mutu Jawapan SPM 2021



Soalan 6 (a): Sukatan membulat

Calon perlu menentukan sudut yang terkandung dalam suatu segi tiga dalam rajah yang
diberi.

Contoh Jawapan Calon Prestasi Tinggi

Calon dapat menentukan sudut CBD, dalam radian betul kepada empat tempat
perpuluhan.

Contoh Jawapan Calon Prestasi Sederhana

Calon berupaya mencari sudut CBD, dalam darjah tetapi tidak menukarkan kepada
radian.

Soalan 6 (b): Sukatan membulat

Calon perlu menentukan perimeter bagi rantau yang berlorek seperti yang ditunjukkan
dalam rajah berdasarkan sudut dalam radian yang diperoleh di bahagian (a).

Contoh Jawapan Calon Prestasi Tinggi

Calon dapat menggunakan sudut dalam radian yang diperoleh di bahagian (a) untuk
mencari SHD. Seterusnya, calon dapat mencari SGH, DE, EF dan FG dengan tepat bagi
menghitung perimeter kawasan berlorek.

Matematik Tambahan 3472/1 20 Kupasan Mutu Jawapan SPM 2021



Contoh Jawapan Calon Prestasi Sederhana

Calon kurang peka terhadap perkataan ‘seterusnya’ yang mengakibatkan mereka tidak
menggunakan sudut dalam radian untuk mencari SHD.

Soalan 7 (a): Vektor

Calon perlu menyatakan magnitud bagi suatu vektor paduan yang diberi.

Contoh Jawapan Calon Prestasi Tinggi

Calon dapat menyatakan magnitud bagi vektor sifar.

Contoh Jawapan Calon Prestasi Sederhana

Calon tidak menguasai konsep vektor sifar.

Soalan 7 (b): Vektor

Calon perlu menentukan vektor paduan menggunakan hukum segi tiga.

Contoh Jawapan Calon Prestasi Tinggi

Calon boleh membuat penambahan dan penolakan vektor bagi menghasilkan
vektor paduan.

Contoh Jawapan Calon Prestasi Sederhana

Calon membuat kesilapan menggunakan simbol dan yang sepatutnya i dan j.𝑥 𝑦

Soalan 7 (c): Vektor

Calon perlu menulis suatu persamaan vektor untuk menentukan nilai t dan nilai p.

Contoh Jawapan Calon Prestasi Tinggi

Calon berjaya menulis persamaan vektor yang menghubungkaitkan sesaran, masa dan
halaju. Seterusnya, calon berjaya mencari nilai t dan nilai p melalui perbandingan vektor.

Contoh Jawapan Calon Prestasi Sederhana

Calon tidak berupaya menghubungkaitkan sesaran, masa dan halaju dalam
persamaan vektor.

Soalan 8 (a): Geometri koordinat

Calon perlu menerbitkan rumus pembahagi tembereng garis pada satah Cartes
mengikut nisbah m : n.

Contoh Jawapan Calon Prestasi Tinggi

Calon berupaya menerbitkan rumus dan menulisnya dalam bentuk koordinat.

Contoh Jawapan Calon Prestasi Sederhana

Calon hanya berjaya menerbitkan rumus bagi koordinat - 𝑥.

Soalan 8 (b)(i): Geometri koordinat

Calon perlu menentukan julat nilai bagi koordinat-𝑥 dan koordinat-y bagi suatu titik yang
terletak di atas tembereng garis lurus yang diberi dengan syarat nisbah pembahagi m : n
adalah .𝑚 ≤ 𝑛

Contoh Jawapan Calon Prestasi Tinggi

Calon berupaya menghasilkan dua ketaksamaan linear dan membandingkan
ketaksamaan tersebut dengan syarat yang diberi, iaitu .𝑚 ≤ 𝑛

Contoh Jawapan Calon Prestasi Sederhana

Calon berupaya menghasilkan dua persamaan linear tetapi melakukan kesilapan
semasa membandingkan persamaan tersebut dengan syarat yang diberi, iaitu .𝑚 ≤ 𝑛

Soalan 8 (b)(ii): Geometri koordinat

Calon perlu menentukan nilai suatu pemalar p yang terkandung dalam persamaan
suatu garis lurus melalui konsep garis lurus selari.

Contoh Jawapan Calon Prestasi Tinggi

Calon dapat menyamakan kecerunan dua garis lurus yang selari dan seterusnya
menentukan nilai p dengan betul.

Contoh Jawapan Calon Prestasi Sederhana

Calon melakukan kesilapan semasa menulis persamaan dalam bentuk kecerunan
walaupun mereka dapat menyamakan kecerunan dua garis lurus yang selari.

Soalan 9 (a): Pengamiran

Calon perlu menentukan persamaan lengkung y = g(𝑥) berdasarkan maklumat kamiran
tentu yang diberi.

Contoh Jawapan Calon Prestasi Tinggi

Calon dapat mencari persamaan g(𝑥) dengan rumus terbitan pertama dalam
pembezaan.

Contoh Jawapan Calon Prestasi Sederhana

Calon berupaya mencari terbitan pertama dengan betul tetapi salah menulis
perkara rumus.

Soalan 9 (b): Pengamiran

Calon perlu menentukan luas rantau berlorek yang ditunjukkan dalam rajah melalui
pengamiran.

Contoh Jawapan Calon Prestasi Tinggi

Calon dapat melakukan pengamiran dan menggantikan nilai-nilai had dengan lengkap
dan betul.

Contoh Jawapan Calon Prestasi Sederhana

Calon berupaya melakukan pengamiran dengan betul tetapi tidak menunjukkan
penggantian nilai-nilai had dengan lengkap.

Matematik Tambahan 3472/1 31 Kupasan Mutu Jawapan SPM 2021



Soalan 10 (a): Janjang

Calon perlu menentukan nilai bagi tiga sebutan pertama suatu janjang aritmetik.

Contoh Jawapan Calon Prestasi Tinggi

Calon dapat menulis tiga sebutan pertama bagi panjang kepingan aluminium
yang dipotong dengan tepat.

Contoh Jawapan Calon Prestasi Sederhana

Calon melakukan kesilapan dalam mentafsir kehendak soalan sebagai sebutan ketiga.

Soalan 10 (b): Janjang

Calon perlu menentukan hasil tambah janjang aritmetik bagi 18 sebutan terakhir
mengikut syarat yang ditetapkan.

Contoh Jawapan Calon Prestasi Tinggi

Calon dapat menentukan nilai 𝑥 dengan rumus Sn yang betul. Seterusnya, calon berjaya
menentukan jumlah panjang 18 kepingan aluminium terakhir berdasarkan syarat
yang diberi.

Contoh Jawapan Calon Prestasi Sederhana

Calon dapat menentukan nilai 𝑥 dengan rumus Sn yang betul tetapi tidak mengikut syarat
yang ditetapkan bagi menentukan jumlah panjang 18 kepingan aluminium terakhir.

Soalan 10 (c): Janjang

Calon perlu membuat justifikasi pemilihan silinder berdasarkan pengiraan isi padu.

Contoh Jawapan Calon Prestasi Tinggi

Calon berjaya menentukan panjang kepingan terakhir dan seterusnya mencari isi padu
dengan membina dua silinder yang berlainan jejari. Berdasarkan isi padu yang
diperolehi, calon berupaya membuat keputusan dengan justifikasi pemilihan silinder.

Contoh Jawapan Calon Prestasi Sederhana

Calon berjaya menentukan panjang kepingan terakhir tetapi hanya mencari isi padu
sebuah silinder sahaja.

Soalan 11 (a)(i): Pilihatur

Calon perlu menentukan bilangan cara susunan 6 kad yang berlainan dalam satu baris.

Contoh Jawapan Calon Prestasi Tinggi

Calon dapat memberi jawapan yang tepat.

Contoh Jawapan Calon Prestasi Sederhana

Calon dapat memberi jawapan yang betul.

Matematik Tambahan 3472/1 38 Kupasan Mutu Jawapan SPM 2021



Soalan 11 (a)(ii): Pilihatur

Calon perlu menyelesaikan masalah yang melibatkan pilihatur dengan syarat tertentu.

Contoh Jawapan Calon Prestasi Tinggi

Calon mampu menyenaraikan lapan kombinasi pecahan wajar yang memenuhi
syarat soalan.

Contoh Jawapan Calon Prestasi Sederhana

Calon hanya mampu menyenaraikan sebahagian daripada lapan kombinasi pecahan
wajar yang memenuhi syarat soalan.

Matematik Tambahan 3472/1 40 Kupasan Mutu Jawapan SPM 2021



Soalan 11 (b)(i): Gabungan

Calon perlu menentukan nilai minimum n berdasarkan pengetahuan mengenai mCn.

Contoh Jawapan Calon Prestasi Tinggi

Calon dapat menyatakan nilai minimum n.

Contoh Jawapan Calon Prestasi Sederhana

Calon tidak berupaya menyatakan nilai minimum n.

Soalan 11 (b)(ii): Gabungan

Calon perlu menentukan nilai bagi suatu pemalar berdasarkan maklumat soalan tentang
bilangan gabungan r objek dipilih daripada n objek yang berbeza.

Contoh Jawapan Calon Prestasi Tinggi

Calon dapat menentukan nilai pemalar p dengan menggunakan rumus nCr

serta menyelesaikan persamaan kuadratik dengan lengkap.

Matematik Tambahan 3472/1 42 Kupasan Mutu Jawapan SPM 2021



Contoh Jawapan Calon Prestasi Sederhana

Calon dapat menggunakan rumus nCr tetapi gagal menyelesaikan persamaan yang
melibatkan faktorial.

Matematik Tambahan 3472/1 43 Kupasan Mutu Jawapan SPM 2021



Soalan 12 (a): Taburan Kebarangkalian (Taburan Binomial)

Calon perlu menentukan nilai kebarangkalian taburan binomial berdasarkan maklumat
yang diberi dalam jadual.

Contoh Jawapan Calon Prestasi Tinggi

Calon mengetahui nilai jumlah kebarangkalian ialah 1 dan seterusnya dapat menjawab
dengan tepat.

Contoh Jawapan Calon Prestasi Sederhana

Calon tidak mengetahui nilai jumlah kebarangkalian ialah 1.

Soalan 12 (b): Taburan Kebarangkalian (Taburan Binomial)

Calon perlu menunjukkan dengan menggunakan jawapan yang diperoleh𝑝 = 3
16𝑞

di bahagian (a).

Contoh Jawapan Calon Prestasi Tinggi

Calon dapat membuat pembuktian dengan betul melalui penggunaan rumus nCrprqn-r
dan p + q = 1 berdasarkan jawapan di bahagian (a).

Contoh Jawapan Calon Prestasi Sederhana

Calon kurang peka terhadap perkataan ‘seterusnya’ yang mengakibatkan calon tidak
dapat membuat pembuktian dengan betul kerana tidak menggunakan penyelesaian di
bahagian (a).

2.3 CADANGAN/SYOR BAHAGIAN A

2.3.1 Calon

a) Membuat banyak latihan untuk menguasai kemahiran dan konsep
Matematik.

b) Peka dengan format soalan SPM terkini yang cenderung kepada
soalan berbentuk kehidupan seharian dan konsep asas.

c) Membuat persediaan yang secukupnya.
d) Menunjukkan jalan kerja yang sistematik dan lengkap semasa

membuat latihan supaya mahir dengan jalan kerja yang betul
semasa peperiksaan sebenar.

e) Menggunakan nombor perpuluhan betul kepada sekurang-
kurangnya 4 angka bererti dalam langkah kerja.

f) Jawapan akhir yang diberikan mestilah dalam bentuk yang paling
ringkas atau betul kepada sekurang-kurangnya 4 angka bererti dan
2 tempat perpuluhan bagi sudut dalam darjah.

g) Peka dengan cara penulisan jawapan yang melibatkan unit masa
(jam:minit:saat) dan wang (2 tempat perpuluhan bagi jumlah wang
yang melibatkan ringgit dan sen, contoh: RM345.78).

h) Merujuk kepada senarai rumus yang diberikan.
i) Membaca soalan dengan teliti dan memahami kehendak soalan.

Gariskan maklumat penting supaya tidak tertinggal sebarang
maklumat ketika menyelesaikan masalah.

j) Peka kepada perkataan ‘seterusnya’ yang menghendaki calon
menggunakan jawapan penyelesaian di bahagian sebelumnya.

k) Menunjukkan semua langkah kerja dan penyelesaian dengan jelas,
tersusun dan sistematik dalam ruang kerja yang disediakan.
Sekiranya terdapat ceraian soalan, tulis penyelesaian ceraian (a),
(b) dan (c) dengan jelas.

2.3.2 Guru

a) Menitikberatkan pengenalan dan pengukuhan konsep asas semasa
sesi pembelajaran dan pengajaran (PdP).

b) Membimbing murid mencuba soalan berbentuk bukan rutin dan
soalan KBAT dalam buku teks.

c) Mengajar semua topik seperti yang terkandung dalam DSKP.
d) Melatih dan menitikberatkan kepentingan untuk menunjuk langkah

kerja yang lengkap, teratur dan sistematik dalam penyelesaian.
e) Menegaskan penggunaan nombor perpuluhan betul kepada

4 angka bererti dalam langkah kerja dan 2 tempat perpuluhan bagi
sudut dalam darjah.

f) Menegaskan kaedah penulisan yang betul jika melibatkan unit masa
(jam:minit:saat) dan wang (2 tempat perpuluhan bagi jumlah wang
yang melibatkan ringgit dan sen, contoh: RM345.78).

g) Membimbing murid untuk menguasai teknik menjawab dengan
cekap dan tepat, membina kemahiran menggunakan maklumat
daripada rajah dalam soalan untuk menyelesaikan masalah dan
memberi panduan kepada murid untuk mentafsirkan soalan-soalan
berbentuk ayat.

h) Mengenal pasti kelemahan murid menerusi analisis item supaya
program pengukuhan dan pemulihan dapat dilaksanakan dengan
lebih berkesan.

i) Menyediakan soalan latih tubi yang bersesuaian mengikut tahap
penguasaan murid.

j) Melatih murid membuat justifikasi dengan berdasarkan pengiraan
yang diperoleh.

2.4 PRESTASI CALON BAHAGIAN B

2.4.1 Prestasi Keseluruhan

Prestasi keseluruhan calon adalah sederhana. Kebanyakan calon

berprestasi tinggi berjaya menjawab ketiga-tiga soalan dengan lengkap

walaupun calon hanya perlu menjawab dua soalan sahaja. Bagi calon

berprestasi sederhana, majoriti menjawab dua soalan mengikut

arahan soalan. Walau bagaimanapun, mereka memberi respons yang

kurang tepat bagi soalan bukan rutin. Bagi calon berprestasi rendah,

kebanyakan mereka hanya dapat menjawab soalan rutin yang paling

asas sahaja. Majoriti calon tidak cuba menjawab soalan bukan rutin.

2.4.2 PRESTASI MENGIKUT KUMPULAN CALON

Kumpulan Prestasi Tinggi

Secara keseluruhan, calon menguasai konsep matematik yang diuji

dengan baik. Calon dapat mengenal pasti kaedah penyelesaian masalah

untuk mendapatkan jawapan yang lengkap, tepat dan jitu. Mereka dapat

mentafsir maklumat daripada rajah yang diberi dengan tepat. Penyampaian

dan penyusunan langkah kerja calon adalah teratur serta sistematik

dengan penggunaan kaedah dan rumus yang betul.

Kumpulan Prestasi Sederhana

Calon menguasai konsep matematik dengan baik untuk soalan rutin.

Majoriti calon tidak dapat menjawab soalan bukan rutin. Mereka

memahami kehendak tugasan tetapi tidak menunjukkan langkah kerja

yang tepat. Mereka kerap melakukan kesilapan semasa pengiraan dan

penggantian. Kebanyakan calon hanya menjawab sebahagian daripada

ceraian soalan.

2.5 KUPASAN JAWAPAN BAHAGIAN B

Soalan 13 (a): Fungsi

Calon perlu menentukan objek bagi suatu fungsi dengan imej yang diberi.

Contoh Jawapan Calon Prestasi Tinggi

Calon dapat menentukan objek berdasarkan imej yang diberi.

Contoh Jawapan Calon Prestasi Sederhana

Calon tidak dapat membezakan imej dan objek.

Soalan 13 (b): Fungsi

Calon perlu mengungkapkan sebutan m dalam sebutan p menggunakan fungsi-fungsi
yang diberi.

Contoh Jawapan Calon Prestasi Tinggi

Calon berjaya mengungkapkan m dalam sebutan p dengan betul.

Contoh Jawapan Calon Prestasi Sederhana

Calon berjaya mengungkapkan m dalam sebutan p dengan betul tetapi tidak menulis
jawapan akhir dalam bentuk pecahan termudah.

Soalan 13 (c)(i): Fungsi

Calon perlu menentukan fungsi g(x) dari fungsi gubahan fg(x) yang diberi.

Contoh Jawapan Calon Prestasi Tinggi

Calon berjaya mencari fungsi g(x) dengan menggunakan kaedah yang betul.

Contoh Jawapan Calon Prestasi Sederhana

Calon tidak berjaya mencari fungsi g(x) walaupun telah menggunakan kaedah yang
betul kerana kecuaian yang dilakukan semasa pengiraan.

Soalan 13 (c)(ii): Fungsi

Calon perlu menentukan sama ada fungsi songsang daripada bahagian (c) (i) wujud
atau tidak dengan justifikasi.

Contoh Jawapan Calon Prestasi Tinggi

Calon dapat menunjukkan dengan jelas bahawa hubungan itu bukan fungsi dengan
menggunakan ujian garis mengufuk dan memberi justifikasi yang tepat.

Contoh Jawapan Calon Prestasi Sederhana

Calon tidak dapat memberi justifikasi yang tepat kerana tidak menunjukkan pengiraan
yang lengkap (tidak meletakkan simbol positif dan negatif bagi punca kuasa dua).

Soalan 14 (a): Indeks

Calon perlu menentukan nilai x melalui pengiraan yang melibatkan Teorem Pythagoras
dan hukum indeks.

Contoh Jawapan Calon Prestasi Tinggi

Calon dapat menggunakan Teorem Pythagoras untuk menyelesaikan soalan.
Seterusnya, calon dapat mencari nilai x dengan menggunakan hukum indeks dan
menyelesaikan persamaan kuadratik dengan betul.

Contoh Jawapan Calon Prestasi Sederhana

Calon dapat menggunakan Teorem Pythagoras dengan betul tetapi tidak dapat
mengaplikasikan hukum indeks dengan tepat.

Soalan 14 (b): Surd

Calon perlu mengungkapkan tinggi suatu trapezium yang diberi dalam bentuk surd.

Contoh Jawapan Calon Prestasi Tinggi

Calon menggunakan rumus trapezium dengan betul. Seterusnya, calon boleh
menisbahkan penyebutnya dengan surd konjugat dan menunjukkan pendaraban
setiap sebutan dengan jelas dan lengkap.

Contoh Jawapan Calon Prestasi Sederhana

Calon menggunakan rumus trapezium dengan betul. Seterusnya, calon boleh
menisbahkan penyebutnya dengan surd konjugat tetapi tidak menunjukkan pendaraban
setiap sebutan.

Soalan 15 (a): Fungsi Trigonometri

Calon perlu mengungkapkan sin 2x dalam sebutan t berdasarkan maklumat sin x = t
yang diberi.

Contoh Jawapan Calon Prestasi Tinggi

Calon menggunakan nisbah Trigonometri, Teorem Pythagoras dan rumus sudut
berganda dengan betul.

Contoh Jawapan Calon Prestasi Sederhana

Calon hanya boleh menggunakan rumus sudut berganda tetapi tidak mengaitkan
dengan nisbah Trigonometri dan Teorem Pythagoras.

Soalan 15 (b): Fungsi Trigonometri

Calon perlu mengungkapkan kos dalam sebutan k berdasarkan maklumat kos = k.1
2 θ θ

Contoh Jawapan Calon Prestasi Tinggi

Calon berupaya menggunakan rumus sudut separuh dan menentukan kedudukan sudut
pada sukuan yang betul dalam penyelesaian.

Contoh Jawapan Calon Prestasi Sederhana

Calon tidak menulis rumus sudut separuh dengan lengkap (perlu simbol positif
dan negatif).

Soalan 15 (c): Fungsi Trigonometri

Calon perlu menentukan nilai tan 22.50° dalam bentuk surd.

Contoh Jawapan Calon Prestasi Tinggi

Calon berupaya mengaplikasikan rumus sudut berganda tan 2A dengan betul.
Calon boleh menyelesaikan persamaan kuadratik dan menentukan kedudukan sudut
pada sukuan yang betul.

Contoh Jawapan Calon Prestasi Sederhana

Calon berupaya mengaplikasikan rumus sudut berganda tan 2A dengan betul.
Calon boleh menyelesaikan persamaan kuadratik tetapi tidak menyatakan kedudukan
sudut pada sukuan dengan betul.

2.6 CADANGAN/SYOR BAHAGIAN B

2.6.1 Calon

a) Menjawab soalan yang boleh menjamin pemerolehan markah yang
maksimum dan bukannya mengikut urutan nombor soalan.

b) Membuat banyak latihan untuk menguasai kemahiran dan konsep
Matematik.

c) Peka dengan format soalan SPM terkini yang cenderung kepada
soalan berbentuk kehidupan seharian dan konsep asas.

d) Membuat persediaan yang secukupnya.
e) Menunjukkan jalan kerja yang sistematik dan lengkap semasa

membuat latihan supaya mahir dengan jalan kerja yang betul
semasa peperiksaan sebenar.

f) Sepanjang proses pengiraan calon tidak digalakkan membuat
perbundaran nombor perpuluhan. Calon hendaklah menggunakan
nombor perpuluhan betul kepada sekurang-kurangnya 4 angka
bererti dalam langkah kerja.

g) Jawapan akhir yang diberikan mestilah dalam bentuk yang paling
ringkas atau betul kepada sekurang-kurangnya 4 angka bererti
dan 2 tempat perpuluhan bagi sudut dalam darjah.

h) Peka dengan cara penulisan jawapan yang melibatkan unit masa
(jam:minit:saat) dan wang (2 tempat perpuluhan bagi jumlah wang
yang melibatkan ringgit dan sen, contoh: RM345.78).

i) Merujuk kepada senarai rumus yang diberikan.
j) Membaca soalan dengan teliti dan memahami kehendak soalan.

Gariskan maklumat penting supaya tidak tertinggal sebarang
maklumat ketika menyelesaikan masalah.

k) Peka kepada perkataan ‘seterusnya’, iaitu calon perlu
menggunakan jawapan penyelesaian di bahagian sebelumnya.

l) Menunjukkan semua langkah kerja dan penyelesaian dengan jelas,
tersusun dan sistematik dalam ruang kerja yang disediakan.
Sekiranya terdapat ceraian soalan, tulis penyelesaian ceraian (a),
(b) dan (c) dengan jelas.

2.6.2 Guru

a) Menitikberatkan pengenalan dan pengukuhan konsep asas semasa
PdP.

b) Membimbing murid mencuba soalan berbentuk bukan rutin dan
soalan KBAT dalam buku teks.

c) Mengajar semua topik seperti yang terkandung dalam DSKP.
d) Melatih dan menitikberatkan kepentingan untuk menunjuk langkah

kerja yang lengkap, teratur dan sistematik dalam penyelesaian.
e) Menegaskan penggunaan nombor perpuluhan betul kepada

4 angka bererti dalam langkah kerja dan 2 tempat perpuluhan bagi
sudut dalam darjah.

f) Menegaskan kaedah penulisan yang betul jika melibatkan unit masa
(jam:minit:saat) dan wang (2 tempat perpuluhan bagi jumlah wang
yang melibatkan ringgit dan sen, contoh: RM345.78).

g) Membimbing murid untuk menguasai teknik menjawab dengan
cekap dan tepat, membina kemahiran menggunakan maklumat
daripada rajah dalam soalan untuk menyelesaikan masalah dan
memberi panduan kepada murid untuk mentafsirkan soalan-soalan
berbentuk ayat.

h) Mengenal pasti kelemahan murid menerusi analisis item supaya
program pengukuhan dan pemulihan dapat dilaksanakan dengan
lebih berkesan.

i) Menyediakan soalan latih tubi yang bersesuaian mengikut tahap
penguasaan murid.

j) Melatih murid membuat justifikasi dengan berdasarkan pengiraan
yang diperoleh.

